RUDESHEIM KOSHUIS – ALGEMENE INLIGTING

Hoërskool Fichardtpark het ‘n ruim woning direk langs die skool (oorkant die straat) bekom wat vanaf 2011, in ‘n huislike atmosfeer, koshuis akkommodasie beskikbaar stel vir seuns en dogters. Afgesien van ruim kamers, geskik vir 2-4 inwoners, is daar ‘n gemeenskaplike kombuis, eetkamer en ruim leefruimte.   As ouer kan u staat maak op ‘n volhoubare diens met die wete dat u kind sy of haar skoolloopbaan by Hoërskool Fichardtpark kan begin en uiteindelik in Gr 12 voltooi.  Die volgende organisatoriese reëlings is van belang:

· Koshuis inwoning vir seuns en dogters met ‘n maksimum van 18 inwoners is beskikbaar.

· Die koshuis beskik oor ‘n koshuishoof sowel as diensdoenende personeel wat verantwoordelikheid neem vir die daaglikse bestuur, orde-reëlings en gesonde dissipline.

· Amptelike studie-ure sowel as stiltetyd word daagliks gehou.

· Die koshuis beskik oor rekenaartoerusting (internet uitgesluit) wat inwoners kan gebruik vir akademiese verpligtinge.

· Koshuis-ure: 

-
Leerders meld Sondae tussen 16:00 tot 19:00 aan;  bring eie kospakkie vir aandete saam.  

· Koshuisinwoners verdaag op Vrydae, nie later as 16:00 die middag.

· Diegene met skoolverpligtinge oor naweke (sport en/of kultuur) kan vooraf met koshuishoof reëlings tref om die naweek gedeeltelik of ten volle in te woon.

· Ete-reëlings:  

· Drie etes per dag wat ‘n hoofmaaltyd in die middag na skool insluit, word voorsien.

· Oggendete bestaan uit ‘n verskeidenheid graankosse, beskuit en koffie.

· ‘n Kospakkie (toebroodjies) kan vir pouse gereël word / alternatiewelik kan iets voedsaam by die skool se plaaslike snoepie bestel word (laasgenoemde vir eie rekening).

· Vrydag middagete is ingesluit, maar moet vooraf bespreek word.  (Sommige leerders verdaag dalk direk na skool na hul ouerhuise.)  

· Geen wasgoedreëlings word aangebied nie.  Leerders met ‘n krisis kan ‘n spesiale reëling met die koshuishoof tref.

· Vervoerreëlings gedurende die week:  Alle skoolaktiwiteite en oefeninge vind by die skool se terrein plaas.  Tydens weg-wedstryde / kultuurverpligtinge op ander plekke, sal die skool instaan vir die nodige vervoer wat vir alle leerders van die skool beskikbaar is.  

· Koshuisgelde vir 2012 beloop  R1 400-00 per leerder per maand, vooruit betaalbaar oor 10 maande by die skool se finansiële beampte.  

· Registrasiegeld en skoolgelde by Hoërskool Fichardtpark vir 2013 sal eers na die jaarlikse begrotingsvergadering (geskeduleer Oktober 2012) beskikbaar wees.  

KOSHUISBENODIGDHEDE

· Eie beddegoed

· Eie medikasie vir kroniese gebruik (geen selfmedikasie)

· Bybel

· Sakgeld

· Eie bad- en toiletbenodigdhede

· Eie handdoek

· Sportdrag / oefendrag

· Skooldrag – genoeg vir die week se gebruik

· Informele klerdrag vir na-ure

· Eie koffiebeker

· Hangslot met 2 sleutels om jou kas te sluit 

